
[bookmark: _GoBack]Minister Jesus-Leito ta reuní ku grupo di servisio di Servisio pa Obra Públiko

Willemstad – Riba djabièrnè 12 di yüni, Minister Jesus-Leito a reuní ku representashon di trahadónan, enkabesá pa sr. Cordilia, di Servisio pa Obra Públiko (OW). Representante di ABVO, sra. Webster i direktor di OW sr. Maas, tambe tabata presente. Meta di e enkuentro aki tabata pa skucha inkietutnan ku ta biba bou di personal i tambe trese klaridat tokante kontinuashon di e trayekto di restrukturashon di e servisio. 

Esnan presente na e reunion a trese diferente punto di atenshon dilanti i a hasi palabrashon kon huntu por sigui, pa asina krea un mihó ambiente di trabou i brinda un mihó servisio na pueblo di Kòrsou. 

Pa Minister Jesus-Leito e reunion aki tabata unu fruktífero. 

Minister Jesus-Leito a afirmá kontinuashon di e trayekto di restrukturashon di e servisio kual lo kontribuí na su vishon pa e servisio. Minister su vishon ta ku OW ta un servisio ku ta funshoná di forma efisiente i efektivo i ta kontribuí na bienestar di Kòrsou den forma di un ambiente sigur i bibabel.

